
REPUBLIKA E SHQIPËRISË
AUTORITETI I KOMUNIKIMEVE ELEKTRONIKE DHE POSTARE
-Këshilli Drejtues-



V E N D I M

Nr.2343, datë 30.08.2013

[bookmark: _GoBack]Për 
“Miratimin për Këshillim Publik të Rregullave për “Termat e Përgjithshme të Kontratws së Pajtimit për Lidhjen dhe Aksesin në Rrjetin Publik të Komunikimeve Elektronike”

Këshilli Drejtues (KD) i Autoritetit të Komunikimeve Elektronike dhe Postare (AKEP), i përbërë nga:
1.  Znj. Alketa           Mukavelati     Kryetare
2.  Z. Alban	          Karapici	         Anëtar
	  3. Z. Benon	       Paloka	         Anëtar
4.  Znj. Elkeda           Domi	Anëtare
 5. Znj. Zamira           Nurçe	         Anëtare

dhe sekretare Znj. Mirela Xhelaj, në mbledhjen e datës 30.08.2013, sipas procedurës së përcaktuar në ligjin nr. 9918, datë 19.05.2008, i ndryshuar me ligjin nr. 102/2012 datë 24.10.2012 “Për disa ndryshime dhe shtesa në ligjin nr. 9918, datë 19.05.2008  “Për Komunikimet Elektronike në Republikën e Shqipërisë””, ligjin nr. 8480, datë 27.5.1999, “Për funksionimin e organeve kolegjiale të administratës shtetërore dhe enteve publike”, shqyrtoi çështjen me objekt: 

Miratimin për Këshillim Publik të Rregullave për “Termat e Përgjithshme të Kontratës së Pajtimit për Lidhjen dhe Aksesin në Rrjetin Publik të Komunikimeve Elektronike”
 B A Z A    L I GJ O R E: 

1. Gërma p) e nenit 8, neni 99, 105, 106, 107, 108, 109, neni 110, 111, 114 dhe 115 i ligjit nr. 9918, datë 19.05.2008, i ndryshuar “Për komunikimet elektronike në Republikën e Shqipërisë”, (Ligji nr.9918, i ndryshuar);
2. Udhëzuesi “Për procedurat e Këshillimit Publik”, miratuar me Vendim nr.1183, datë 10.03.2010 të Këshillit Drejtues të AKEP,

K Ë SH I LL I   D R E J T U E S:


Nga shqyrtimi i materialit shkresor të përbërë nga:

· Projekt Vendimi;
· Relacioni shoqërues i Projekt-Vendimit;
· Dokumenti për Këshillim Publik;
si dhe, diskutimeve në mbledhje mbi çështjen, si dhe duke i’u referuar bazës ligjore të sipërcituar,

V Ë R E N:

1. AKEP, në zbatim të ligjit nr. 102/2012 datë 24.10.2012 “Për disa shtesa dhe ndryshime në ligjin nr. 9918, datë 19.05.2008 “Për komunikimet elektronike në Republikën e Shqipërisë”, çmon si të rëndësishme hartimin e Rregullave për “Termat e Përgjithshme të Kontratës së Pajtimit për Lidhjen dhe Aksesin në Rrjetin Publik të Komunikimeve Elektronike”, duke reflektuar ndryshimet e ndodhura në ligjin nr. 9918, datë 19.05.2008;
2. AKEP, vlerëson se projekt akti administrativ Rregulla për “Termat e Përgjithshme të Kontratës së Pajtimit për Lidhjen dhe Aksesin në Rrjetin Publik të Komunikimeve Elektronike” është hartuar në përputhje me kuadrin ligjor dhe rregullator përkatës, duke marrë në konsideratë edhe rekomandimet e Direktives 2009/136/EC;
3. Rregullat për “Termat e Përgjithshme të Kontratës së Pajtimit për Lidhjen dhe Aksesin në Rrjetin Publik të Komunikimeve Elektronike”, përcaktojnë strukturën përkatëse, kuadrin rregullator të ndërtimit të marrdhënieve midis sipërmarrësve që ofrojnë shërbime të komunkimeve elektronike, dhe pajtimtarëve të cilët kanë akses për përdorimin e këtyre shërbimeve në zbatim të kuadrit ligjor dhe rregullator mbi bazën e të cilit rregullohen marrëdhëniet midis pajtimtarëve dhe sipërmarrësve që ofrojnë rrjete dhe shërbime publike të komunikimeve elektronike.
4. Për këtë qëllim, AKEP në zbatim të ligjit nr. 9918, datë 19.05.2008, i ndryshuar dhe në përputhje me Udhëzuesin e Procedurave për Këshillimin me Publikun miratuar me Vendim nr. 1183, datë 10.03.2010 të Këshillit Drejtues të AKEP, çmon si të arsyeshme nxjerrjen për Këshillim Publik të Rregullave për “Termat dhe Kushtet e Përgjithshme në lidhje me ofrimin e Shërbimeve të Komunikimeve Elektronike, të cilat rregullojnë marrdhëniet ndërmjet pajtimtarëve dhe sipërmarrësve të komunikimeve elektronike”; “Termat e Përgjithshme të Kontratës së Pajtimit për Lidhjen dhe Aksesin në Rrjetin Publik të Komunikimeve Elektronike”.

P Ë R   K Ë T O   A R S Y E:

Këshilli Drejtues, duke konsideruar rëndësinë e nxjerrjes së këtij dokumenti, për pajtimtarët dhe sipërmarrësit që ofrojnë shërbime të komunikimeve elektronike, bazuar në gërmën p) të nenit 8, nenin 99, 105, 106, 107, 108, 109, nenin 110, 111, 114 dhe 115 të ligjit nr. 9918, datë 19.05.2008, i ndryshuar “Për komunikimet elektronike në Republikën e Shqipërisë”,

V E N D O S:

1. Të miratojë për Këshillim Publik Rregullat  për “Termat e Përgjithshme të Kontratës së Pajtimit për Lidhjen dhe Aksesin në Rrjetin Publik të Komunikimeve Elektronike”, sipas dokumentit për Këshillim Publik, bashkëlidhur;
2. Periudha e Këshillimit Publik do të jetë 30 ditë nga data e publikimit të dokumentit në Internet në faqen zyrtare të AKEP; 
3. Ky Vendim të publikohet në faqen e internetit të AKEP www.akep.al;

Ky Vendim hyn në fuqi menjëherë me miratimin e tij.

  																					K R Y E T A R E 

	 	                                                                  Alketa  MUKAVELATI  
 

ANËTARET E KËSHILLIT DREJTUES:	
1. Alban     KARAPICI	
1. Benon    PALOKA		
1. Elkeda    DOMI			
1. Zamira  NURCE	

